
UROLA KOSTAKO
UDAL ELKARTEA

2 aravzko Upala

!

B

Urola Kostako Udal Elkartearen eta Zarauzko Udalaren arteko hitzarmena, ZAINDU
UROLA KOSTA proiektuaren barnean, euskarako ikastaroen kudeaketa tekniko-
ekonomikoa egiteko enpleguaren sustapenaren eta gizarteratzearen eta laneratzearen
esparruan.

Zarautzen, 2023ko urriaren 30ean.
BILDU DIRA

Alde batetik, Ion Arozena Eizagirre jauna (NAN: ), Lehendakari gisa, Urola
Kostako Mankomunitatearen (aurrerantzean, UKUE) izenean eta ordezkaritzan; IFK:
G20392064; helbidea: Urdaneta bidea 6 (Abendafio industrialdea), Zarautz; erakundearen
Batzar Nagusiak 2023ko uztailaren 26an egindako izendapenaren arabera jardungo du.

Bestetik, Xabier Txurruka Fernandez jauna Zarautzeko Udaleko Alkatea; (IFZ P2008500G;
helbidea Zigordia 13, 20800 Zarautz), Zarauzko Udalaren izenean eta ordezkaritzan; IKF
P2008500G; helbidea, Zigordia kalea 13 Zarautz; Osoko bilkurak 2023ko ekainaren 17an
egindako izendapenaren arabera jardungo du.

Aldeek elkarri aitortzen diote lankidetza-hitzarmen hau sinatzeko behar den legezko
gaitasuna, eta, xede honetarako,

AZALTZEN DUTE

Lehenengoa: UKUEren helburua eskualdearen eta bere wudalerrien garapen
sozioekonomikoa sustatzea da (pertsonen enplegagarritasuna hobetzea, enpresen sorrera
sustatzea, lehiakortasuna hobetzea eta ingurunerako proiektu estrategikoak sustatzea), hori
guztia eremu horietan lan egiten duten gainerako eragile publiko eta pribatuekin
lankidetzan.

Bigarrena: Zarauzko Udalaren helburuetako bat da menpekotasun egoeran dauden
pertsonei eta haien zaintzaileei zuzendutako zerbitzuak indartzea eta, era berean, arlo
horretako erabiltzaile euskaldunei zerbitzua euskaraz ematea ahalbidetzen duten ekimenak
babestea eta martxan jartzea, zerbitzua kalitatekoa izan dadin eta erabiltzaileen hizkuntza
eskubideak bermatu daitezen.

Horrenbestez, aldeek lankidetza-hitzarmen hau egiten dute, honako klausula hauen arabera:


a-jauregi
Rectángulo

TESTUINGURUA

Etorkizuneko aurreikuspenen arabera, mendekotasun-tasak gora egingo du datozen
urteetan. Horrek, besteak beste, eragina izango du adineko pertsonen zaintzaileen roletan.
Gainera, zaintzari lotutako lanpostu gehiago sortuko dira.

Dena den, adineko pertsonek kalitatezko zaintza behar dute, eta zaintzaileek horretarako
ezagutza izan behar dute, mendekotasuna duen pertsonari behar duen arreta egokia
emateko. Zaintzaileen profesionalizazioa lortzeko hainbat zailtasun topatu dira eskualdean,
langileek prestakuntza egokirik ez dutelako, euren kontratuen baldintzak ezagutzen ez
dituztelako, euskaraz ez dakitelako edo ematen diren oinarrizko prestakuntza teknikoez
gain bestelako ezagutza batzuk ere behar dituztelako, besteak beste.

Hori dela eta, zaurgarritasun egoeran dauden pertsonei aukera emateko, eta, aldi berean,
aipatu den zaintzak dakartzan lan beharrei erantzuteko, gizarteratzeko ibilbide integratua
eskainiko duen “Zaindu Urola Kosta” ekimena bideratzen ari gara eskualdean hainbat
erakunde (eskualdeko bost Udalak, Lanbide-Euskal Enplegu Zerbitzua, Oteitza Lizeo
Politeknikoa, Urola Kostako Ikaskuntza Bitartekaritza Zerbitzua, Pinpirin Orio SL, Matia
Fundazioa - Otezuri egoitza eta Urola Kostako Udal Elkartea) “Elkar-EKIN Lanean",
Enplegagarritasun eta Aktibazio Inklusiboko Estrategiaren barnean, Gipuzkoako Foru
Aldundiak eta Lanbide-Euskal Enplegu Zerbitzuak finantzatua.

Arestian aipatu bezala, mendekotasun egoeran dauden pertsonei kalitatezko zerbitzua
eskaintzeko gakoetako bat zaintza lanak egiten dituzten profesionalen formakuntza da.
Formakuntza horri dagokion ataletako bat, euskarari dagokiona hain zuzen ere, oso
garrantzitsua da zerbitzuaren kalitatea bermatzeko. Izan ere, zerbitzua norberaren
hizkuntzan jasotzeak edo, gutxienez, norberaren hizkuntzan mintzatuz gero, ulertuko
diotela ziurtatzeak berarekin dakar zerbitzuaren kalitatea eta erabiltzaileen hizkuntza
eskubideen errespetua. Euskarari dagokion formakuntza Udal Euskaltegiak bere
bitartekoekin eman dezakeela kontuan izanik, bi erakundeen artean hitzarmen hau
formalizatzen da, aipatutako helburuak betetzeko asmoz.

KLAUSULAK

LEHENENGOA.- XEDEA
Hitzarmen honen xedea da euskara ikastaroak garatzeko UKUEren eta Zarauzko Udalaren
arteko lankidetzaren bidez baldintzak ezartzea.

BIGARRENA.- KONPROMISOAK
Sinatzen duten alderdiek konpromiso hauek hartzen dituzte:

2.1 UKUEren konpromisoak
e Euskara ikastaroa gauzatzen dela bermatzea
e Jardueraren ebaluazioa eta proiektuaren jarraipen teknikoa egitea

Hitzarmen honetan ezarritako finantzaketa kudeatzea, betiere, benetan
gauzatutakoaren eta justifikatutakoaren arabera

UKUEKk 8.024,47 euroko diru kopurua ordainduko dio Zarauzko Udalari, zeina
Udal horretako langileen lanorduen kostuari dagokion.

2.2 Zarauzko Udalaren konpromisoak

Zaintza arloan aritzeko euskarako ikastaroak eskaintzea, Udal Euskaltegiaren
bitartez.
Ikastaro horietan zaintza arloko hiztegia eta oinarrizko euskara lantzea
Ekimena kudeatzea Udal Euskaltegiaren bidez:
o Lanbide Ziurtagiria egingo duten parte hartzaileei zuzenduta:
o 17,5 orduko ikastaro bat
o Astelehenetik ostiralera, 15:00etatik 18:30era
o Datak: 2023ko azaroaren 3tik 9ra
o Oharra: sarbide proba gainditzen dutenak, ikastaroa egitetik
salbuetsita geratuko dira
o Zaintza sektorean aritu nahi duten edota aritzen diren herritarrei
zuzenduta:
o 30 orduko hiru ikastaro. Guztira 90 ordu.
o Datak:
- 2023ko udazkeneko ikastaroa: 2023ko azaroaren 20tik
abenduaren lera
- 2024ko wudaberriko ikastaroa: 2024ko otsailaren 19tik
martxoaren lera.
- 2024ko udazkeneko ikastaroa: data zehatzak aurrerago
zehaztuko dira.
o Astelehenetik ostiralera, arratsaldez, 15:00etatik 18:00era
o Prestakuntza-jarduera gauzatzeko 34 orduko poltsa egongo da,
ikastaroak emateko materiala sortzeko, klaseak prestatzeko, mailakatze
probetarako, jarduera memoria egiteko, etab.
Ikastaroetan parte hartuko dutenak hautatzeko euskara maila neurtzeko sarbide
proba egitea.
Prestakuntza-kudeaketaren eta parte-hartzaileen jarraipena egitea
Prestakuntza Oteitza Lizeo Politeknikoan ematea. Horretarako Prebentzio arloari
dagozkion izapideak beteko dituzte Oteitza Lizeo Politeknikoko eta Udaleko
Prebentzio Zerbitzuek, ikastaroak hasi aurretik.
Zarauzko Udal Euskaltegiak emandako prestakuntza-jarduerak amaitutakoan,
memoria teknikoa aurkeztea, honako hauek jasoko dituena: benetan egindako
lanak, planteatutako helburu teknikoen lorpena eta planteatutako helburuekiko
desbideratze posibleak, jarduketa amaitu eta hilabeteko epean.
Proiektuari egotzitako gastuen jarraipena egitea
Emandako ikastaroen inguruko ziurtagiriak egitea, UKUEk Gipuzkoako Foru
Aldundiaren aurrean ikastaroen burutzea justifikatzeko beharrezkoa den
formatuan.

HIRUGARRENA.- JARRAIPENA EGITEKO MEKANISMOAK
1.- Segimendu-batzordea eratuko da. Hitzarmen hau sinatzen duten aldeek izendatuko dute
beraien ordezkaria. Betekizun hauek edukiko ditu batzordeak:
e Hitzarmena betetzeko unean sor daitezkeen interpretazio eta exekuzio gertaerak
konpontzea.
e Lankidetzak jarraitzearen egokitasuna eta aukera ebaluatzea, edo lankidetza
honen eremua handitzea zein aldatzea.
¢ Aldeengandik jasotako informazioa bideratzea.
¢ Hitzarmen hau hobeto betetzen lagunduko duen beste edozein jarduera.
2.- Klausula honetan arautu den batzordeak aurrez ezarritako funtzionamendu arauei
jarraituko die.
3.- Jorratu beharreko gaien arabera, kanpoko adituen parte-hartzea eskatu ahal izango dute
batzordeko kideek, besteak beste,
e Laguntza logistikoa eta informazio-ematea proiektua betearazteko.
e Proiektua garatzeko behar diren irizpide teknikoak definitzea eta horiek
ezartzen direla ikuskatzea.

LAUGARRENA.- EZ BETETZEA
Hitzarmen honetan onartutako betebeharrak betetzen ez badira, alde bakarrez deuseztatu
ahalko da, albo batera utzi gabe, hala badagokio, gertatu ahal izan diren kalte-galerak
konpontzea eskatzeko eskubidea.

BOSGARRENA.- ORDAINTZEKO ETA JUSTIFIKATZEKO MODUA

UKUEk bigarren klausulan adierazitako zenbatekoa ordainduko du Zarauzko Udal
Euskaltegiak hitzarmenaren puntu berberean zehazten den prestakuntza jardueraren
memoria aurkeztu eta hilabeteko epean

SEIGARRENA.-. HITZARMENA ALDATZEA
Hitzarmen hau bi alderdiek berariaz eta idatziz adostu ondoren baino ez da aldatuko.

ZAZPIGARRENA.- HITZARMENAREN INDARRALDI EPEA ETA AZKENTZEA

1. Hitzarmen hau, sinatzen denetik, programan aurreikusitako jarduera guztiak bete arte
egongo da indarrean. Hasiera batean, 2024ko abenduaren 31ra arteko epea aurreikusten da
jarduera horiek egiteko eta justifikatzeko. Beraz, alderdiek konpromisoa hartzen dute epe
horretan ekintzak egiteko.

2. Hitzarmen hau iraungiko da hitzarmenaren xede diren jarduerak betetzen direnean edo
suntsiarazteko arrazoia dagoenean

3. Suntsiarazteko arrazoiak honakoak dira:
a) Hitzarmenaren indarraldia luzatzea erabaki gabe igarotzea.
b) Sinatzaileen akordioa.



c) Sinatzaileren batek bere gain hartutako betebeharrak eta konpromisoak ez
betetzea.

Kasu horretan, alderdietako edozeinek errekerimendu bat egin ahal izango dio bete ez duen
alderdiari, epe jakin batean bete ditzan bete gabe utzitako betebeharrak edo konpromisoak.

Errekerimenduan adierazitako epea igarotakoan ez-betetzeak bere horretan jarraitzen badu,
errekerimendua egin duen alderdiak beste alderdi sinatzaileari jakinaraziko dio
suntsiarazteko arrazoia dagoela, eta hitzarmena amaitutzat joko da.

ZORTZIGARRENA.- GORABEHEREN INTERPRETAZIOA
Bi alderdiek adostuko dituzte hitzarmen honen inguruan sor daitezkeen gorabeherak

BEDERATZIGARRENA.- ARAUBIDE JURIDIKOA

Xedapen hauek gidatuko dute lankidetza-hitzarmena, eta, xedapen horietan jaso ez diren
kontuetan, 40/2015 Legea, urriaren lekoa, Sektore Publikoaren Araubide Juridikoarena edo
gainontzeko Zuzenbide Administratiboko araudia aplikatuko da.

HAMARGARRENA. DESADOSTASUNEN EBAZPENA

Lankidetza-hitzarmen honen interpretazioan, ezarpenean eta ondorioetan sor daitekeen
edozein desadostasunerako, hitzarmen hau sinatzen den tokiari dagozkion epaitegiak
izango dira eskudunak.

Eta ados daudela eta adierazitako guztia onartzen dutela erakusteko, dokumentu honen bi
ale sinatu dituzte, goiburuan adierazitako tokian eta egunean.

Ion Arozena Eizagirre jauna Xabier Txurruka Fernandez jauna

